
	చ.	
అలరెడుజవ్వనం బిటుల నారడివోవఁగఁ గుందనేల నేఁ

గలుగఁగ నెల్లసంపదలఁ గైకొని సమ్మతి నాదుసుందరుల్

గొలువ ముదంబుమీఱ ననుఁ గూడి సుఖించుము సుందరాంగి నీ

వలసినరీతియం చనఁడె పఙ్క్తిముఖుండు ము...

	చ.	
అటవుల నాకలంబు దినునల్పుని రామునిఁ గోరె దీవు వాఁ

డిట కెటు వచ్చు వచ్చినను నేగతి గెల్చు వృథాశ లేల ను

త్కటపటువిక్రముండ నను దార్కొన నేరికి శక్య మంచు వా

క్పటుగతిఁ బ్రేలఁడే చెలఁగి పఙ్క్తిశిరుండు ము...



	 153





	చ.	
అన విని సీత కుంది తన కడ్డముగాఁ దృణఖండ మూని యే

జనకతనూజ సూర్యకులసత్తముకోడల రామచంద్రు భా

ర్యను నను గూడుకాంక్ష విడు మందనిపండ్లకుఁ జేయిఁ జాతురే

చెనటి యటంచు వానికి వచింపదె రామ ము...

	ఉ.	
వంచన నన్నుఁ దెచ్చి చెడుపల్కుల నాడెదు బంటనంచు న

క్తంచర దుర్మతీ పతిశితప్రదరంబులు నీదుకంఠముల్

ద్రెంచి కులంబుతో నిను వధింపక మానునె ప్రేలెదేల పొ

మ్మంచును సీత బల్కదె దశాననుఁ గిన్క ము...



	 155





	చ.	
ఇనకులమౌళి కీవు నను నిచ్చి వినమ్రుఁడ వైన నాథుఁ డొం

డనకను గాచిపుచ్చు శరణాగతరక్షణుఁ డాకృపాళు మ

